
 

Na osnovu člana 16. Zakona o upravi Bosne i Hercegovine („Službeni glasnik BiH“, broj 

32/02), člana 4. Zakona o ministarstvima i drugim organima uprave BiH („Službani glasnik 

BiH“, broj 5/03, 42/03, 26/04, 42/04 i 88/07) i člana 17. Zakona o poljoprivredi, prehrani i 

ruralnom razvoju („Službeni glasnik BiH“, broj 50/08) ministar spoljne trgovine i 

ekonomskih odnosa Bosne i Hercegovine donosi 

 

 

 

 

ODLUKU 
O USPOSTAVI POLJOPRIVREDNOG TRŽIŠNOG   INFORMACIONOG SERVISA 

BOSNE I HERCEGOVINE 
 
 
 
 
 

Član 1. 
(Predmet) 

 
(1) Ovom Odlukom se uspostavlja Poljoprivredni tržišni informacioni servis Bosne i 

Hercegovine (u daljem tekstu: PTIS), kao javni servis. 
 

(2) PTIS uspostavlja Ministarstvo vanjske trgovine i ekonomskih odnosa BiH (u daljem 

tekstu: Ministarstvo) u saradnji sa nadležnim organima entiteta i Brčko Distrikta Bosne i 

Hercegovine (u daljem tekstu: Brčko Distrikt). 

 

 

Član 2. 
(Zadaci PTIS-a) 

 
Zadaci PTIS-a su: 

 

a) redovno prikupljanje i obrada podataka o količinama i cijenama poljoprivrednih i 

prehrambenih proizvoda, te poljoprivrednog zemljišta na tržištu Bosne i Hercegovine; 

 

b) prikupljanje i analiza i drugih podataka o stanju i kretanjima na poljoprivrednom 

tržištu (ponuda, potražnja, trendovi kretanja cijena).  

 
 

Član 3. 
(Struktura PTIS-a) 

 

(1) Strukturu PTIS-a čine dva dijela: upravljački i operativni dio. 

 

(2) Upravljački dio PTIS-a čini Ministarstvo i nadležni organi entiteta i Brčko Distrikta. 

 

(3)  Operativni dio PTIS-a čine administrativne i stručne službe entiteta i Brčko Distrikta 

putem kojih se vrši prikupljanje podataka sa tržišta i dostavljanje istih Ministarstvu na 

objedinjavanje, obradu, analizu i objavljivanje.  

 

 



Član 4. 
(Nadležnosti Ministarstva) 

 
(1) Ministarstvo u saradnji sa nadležnim organima entiteta i Brčko Distrikta koordinira i 

upravlja PTIS-om. 

 

(2)  Ministarstvo u saradnji sa nadležnim organima entiteta i Brčko Distrikta uspostavlja 

jedinstvene procedure prikupljanja podataka, obrade i izvještavanja koje će biti korištene na 

svim nivoima unutar Bosne i Hercegovine. 

 
(3) Ministarstvo je obavezno da kao dio operativne strukture objedinjava i objavljuje 

prikupljene podatke sa tržišta u skladu sa EU i drugim meñunarodnim zahtjevima, te u 

formatu pogodnom za razmjenu podataka sa drugim zemljama. 

 

(4) Ministarstvo je obavezno da redovno priprema izvještaje i publikacije o stanju na tržištu, 

a na osnovu podataka sadržanih u PTIS-u. 

 

(5) Ministarstvo po potrebi priprema analize stanja i kretanja na poljoprivrednom tržištu 

Bosne i Hercegovine za potrebe kreiranja poljoprivrednih politika i adekvatnih mjera 

podrške. 

 

 

Član 5. 
(Nadležnost entiteta i Brčko Distrikta) 

 

(1) Nadležni organi entiteta i Brčko Distrikta u saradnji sa Ministarstvom  uspostavljaju i 

upravljaju PTIS-om. 

 

(2) Nadležni organi entiteta i Brčko Distrikta su obavezni da obezbijede redovno prikupljanje 

i dostavljanje informacija sa tržišta Ministarstvu u skladu sa jedinstvenim procedurama. 

 

(3) Organizaciju operativnog dijela PTIS-a utvrñuju nadležni organi entiteta i Brčko 

Distrikta. 

 

 
                                                                Član 6. 
                                                             (Naknada) 

 
(1) Naknada za usluge PTIS-a može se naplaćivati trećim licima, do one mjere do koje je 

PTIS konkurentan privatnim preduzećima.  

 

(2) Visinu naknade iz stava (1) ovog člana utvrñuje ministar vanjske trgovine i ekonomskih 

odnosa Bosne i Hercegovine, odnosno nadležni organi entiteta i Brčko Distrikta i ona je 

prihod budžeta Bosne i Hercegovine, odnosno budžeta nadležnih organa entiteta i Brčko 

Distrikta, u  zavisnosti od toga ko je obavio uslugu za koju se naplaćuje naknada. 

 

 

Član 7. 
     (Finansiranje) 

 
Finansiranje PTIS-a obezbjeñuje se u skladu sa članom 17. stav (2) Zakona o poljoprivredi, 

prehrani i ruralnom razvoju Bosne i Hercegovine («Službeni glasnik BiH», broj: 50/09) tako 

što: 



 

  a)  Ministarstvo je dužno finansirati aktivnosti PTIS-a propisane članom 4. ove Odluke. 

  b)  nadležni organi entiteta i Brčko Distrikta dužni su finansirati aktivnosti PTIS-a propisane 

članom 5. ove Odluke. 

 
 

Član 8. 
(Stupanje na snagu) 

 
Odluka stupa na snagu danom donošenja i objavljuje se u „Službenom glasniku BiH“. 

